
Kalaallit Nunaanni sulinermi avatangiisit pillugit inatsisip 

allanngortinneqarnissaa pillugu inatsisissatut siunnersuutip 

kingunerisaanik nalunaarutit allanngortinneqarnissaannut 

missingiutit pillugit tusarniaaneq 

 

Sullivinnik Nakkutilliisoqarfiup maannangaaq inatsimmik allannguinerup 

kingunerisaanik nalunaarutinut tallimamut missingiutit tusarniutigalugit nassiuppai.  

Nalunaarutit tulliuttut uku pineqarput: 

 

Kalaallit Nunaanni sulisilluni avatangiisinik ilinniartitaanerit tamanit peqataaffigisat 

pillugit nalunaarut. 

Sulliviit aaqqissuunneqarnerannut il.il. tunngasunik Kalaallit Nunaannut nalunaarut.  

Kalaallit Nunaanni teknikikkut atortorissaarutinik atuineq pillugu nalunaarut. 

Kalaallit Nunaanni Suliffigissaasut suleriaasissaat pillugu nalunaarut. 

Kalaallit Nunaanni sullivinni isumannaallisaanermik peqqinnissamillu sulineq pillugu 

nalunaarut. 

 

Kalaallit Nunaanni sulinermi avatangiisit pillugit inatsisip allanngortinneqarnissaa 

pillugu inatsisissatut siunnersuutip (L 52-ip) kingunerisaanik nalunaarutit 

allanngortinneqassapput.  Allannguutit siunnersuutigineqartut taamaallaat inatsisip 

allanngortinneqarnerata kingunerisaanik aaqqiinerinnaapput. 

 

Allannguinerit tulliuttut suliarineqassapput: 

 

Oqaatsitigut allannguinerit aamma periarfissaliissutit pillugit aaqqiinerit 

 

Nalunaarutini siullerni sisamaasuni taamaallaat oqaatsitigut aaqqiinerit aamma 

periarfissaliissutit pillugit aaqqiinerit pillugit allannguisoqarpoq.  Nalunaarutissatut 

missingiutini allannguinerit malunnarsarlugit allanneqarput. 

 

Kalaallit Nunaanni sullivinni isumannaallisaanermik peqqinnissamillu sulineq pillugu 

nalunaarut 

allannguutinik annertunerusunik imaqarpoq, tassami suliffeqarfiit 

isumannaallisaanermik peqqinnissamillu suliaqarnerisa aaqqissugaaneranni 

inatsisissatut siunnersuut allannguutinik arlalinnik kinguneqartussaammat.   

Suliffeqarfiit isumannaallisaanermik- peqqinnissamillu suliaqarnerminni 

allanngorarnerusumik sulisinnaanerat allannguutit kinguneraat. 

 

Allannguinerit ilaatigut tulliuttunik imaqarput: 

Suliffeqarfimmi sullivimmi isumannaallisaanikkut pissutsit pillugit ukiumoortumik 

oqallinnissap pilersaarusiorneqarnissaanik piumasaqaateqarnerup ilanngunneqarnera. 

Suliffeqarfinni qulinik imaluunniit amerlanerusunik sulisulinni suleqatigiinneq 

malittarisassat allanngorarnerusut malillugit aaqqissuunneqassaaq, matumani 

suliffeqarfiit angissusaasa nutaanik aggornilersorneqarnerat ilanngullugu, tassani 

sulisut 10 imaluunniit amerlanerit aamma sulisut 20-it imaluunniit amerlanerit ima 

allanngortinneqarlutik, suliffeqarfiit 10-iniit 34-it ilanngullugit sulisullit aamma 

suliffeqarfiit 35-it imaluunniit sinnerlugit sulisullit.  

Suliffimmi isumannaallisaanikkut pissutsit pillugit aaqqissugaaneq killiffik ataaseq 

imaluunniit killiffiit marluk atorlugit, apeqqutaalluni suliffeqarfiup angissusaa, 

aaqqissuunneqassaaq. 

Qanittumiinnissamik tunngavik aallaavigalugu eqimattakkuutaat amerlassusissaat 

suliffeqarfimmilu sullivimmi isumannaallisaanikkut pissutsit pillugit aaqqissuussinermi 

ilaasortat, sulisitsisup sulisut sulisullu siulersuisui suleqatigalugit aalajangersassavai. 

 

Nalunaarut nutaaq qallunaat nalunaarutaat assingusoq malillugu allanngortinneqassaaq. 

Aamma oqaasertaliussat annertuumik allanngortillugit allanneqarput, taamaalilluni 

nalunaarut erseqqinnerusumik tunngavilersugaanerusumillu saqqummiunneqarluni 

sannaalu piuminarnerulersinneqarluni. 

 

Inatsisip allanngortinneqarnera siunnersuutigineqartoq peqatigalugu nalunaarutit ulloq 

1. juli 2023 atuutilernissaat ilimagineqarpoq.  

 

Tusarniaanermut akissuteqartoqassappat akissutit ataani inummut attaveqarfiusumut 

kiisalu at@at.dk -imut nassiunneqassapput kingusinnerpaamik ulloq 31. maj 2023. 

 

Sullivinnik Nakkutilliisoqarfimmi inuk attaveqarfiusoq tassaavoq Shila Pourdeylami, 

Oqar.nr. 72 20 86 06, mail-i: shp@at.dk  

 

Inussiarnersumik inuulluaqqusillunga 

 

Shila Pourdeylami 

Fuldmægtigi 

 

 


